
جو شخص کسی مسلمان بردہ (غلام یا لونڈی) کو غلامی سے
نجات دے گا، اللہ تعالیٰ اس کے ہر عضو کو اس بردہ کے ہر

عضو کے بدلے دوزخ کی آگ سے نجات دے گا۔ یہاں تک کہ اس
کی شرم گاہ کو اس بردہ کی شرم گاہ کے بدلے ( نجات دے گا

)۔

ابو ہریرہ رضی اللہ عنہ سے روایت ہے کہ رسول اللہ صلى الله عليه وسلم نے فرمایا: ”جو شخص کسی مسلمان بردہ (غلام یا
لونڈی) کو غلامی سے نجات دے گا، اللہ تعالیٰ اس کے ہر عضو کو اس بردہ کے ہر عضو کے بدلے، دوزخ کی
آگ سے نجات دے گا۔ یہاں تک کہ اس کی شرم گاہ کو اس بردہ کی شرم گاہ کے بدلے (نجات دے گا)“۔

[صحیح] [متفق علیہ]

اس حدیث میں مسلمان غلاموں اور لونڈیوں کو آزاد کرنے کی فضیلت بیان کی گئی ہے کہ جو شخص کسی
مسلمان غلام یا لونڈی کو آزاد کرے گا، وہ اپنا پورا بدن جہنم کی آگ سے آزاد کرا لے گا۔ نیز واضح ہو کہ مسلمان
غلاموں اور لونڈیوں کو آزاد کرنے میں مسلمانوں کی عزت ہے، بایں طور کہ ان سے غلامی کی ذلت دور ہو جاتی

ہے۔

https://sunnah.global/hadeeth/ur/show/6396

